
Oktasaš geaidnohálddahusa nohkan – Dehálaš diehtu min 

ovttasbargoguimmiide 

 

Regionođastus fápmuiboahtá ođđajagimánu 1.b. 2020 ja mielddisbuktá ee. ahte oktasaš 

geaidnohálddahus geaidnolága § 10 vuođul nohká, dát mearkkaša ahte 

fylkkageaidnohálddahus sirdojuvvo Stáhta geaidnodoaimmahagas fylkkagielddaide. Stáhta 

geaidnodoaimmahat ii galgga šat dalle bargat fylkkageaidnobargguid fylkkagielddaid 

ovddas. Fylkkageainnuid rehketdoalločállima ovddasvástádus sirdojuvvo maiddái iešguđet 

fylkkagielddaide ođđajagimánu 1.b. 2020 rájes. 

 

Stáhta geaidnodoaimmahat seammás ođđasis organiserejuvvo dálá regionála modeallas, mas 

leat Geaidnodirektoráhtta ja vihtta regiovnna, funkšuvdnamodeallan mas leat guhtta 

divišuvnna ja okta Geaidnodirektoráhtta. Eanet dieđuid ođđasis organiserema birra oaidná 

siidduin www.vegvesen.no go ođđa organisašuvdna doaibmagoahtá. 

 

Dieđut fylkkageaidnoáššiid meannudeami birra 1.1.2020 rájes. 

Áššit mat gusket fylkkageainnuide, juhkkojuvvojit 1.1.2020 maŋŋá golmma kategoriijai: 

1. Fylkkageaidnoáššit mat galget dušše sáddejuvvot fylkkagildii. 

2. Fylkkageaidnoáššit mat galget sáddejuvvot sihke fylkkagildii ja Stáhta 

geaidnodoaimmahahkii (geainnu sektoreiseváldin). 

3. Fylkkageaidnoáššit mat ain galget sáddejuvvot Stáhta geaidnodoaimmahahkii 

(rievddakeahttá). 

 

1. Fylkkageaidnoáššit mat galget dušše sáddejuvvot fylkkagildii 

Lágat Ášši 

Geaidnoláhka Huksenrájá sierralobi ohcamuš 

 Eretvuodjinluoddaohcamuš 

 Ohcamuš áiddiid ja eará cegget geaidnogurrii 

 Geainnu ođđasis klassifiserema ohcamuš/evttohus 

 Ohcamuš lágidit doaluid oktan filbmemiin/govvemiin 

 Máinnusohcamuš 

 Ohcamuš johtasiid bidjat ja goaivut 

Geaidnojohtolatláhka Ohcamuš šiltet, geainnuid merket ja cegget 

johtolatsignálarusttegiid 

(Stáhta geaidnodoaimmahat lea mearrádusváldi) 

Plána- ja 

huksenláhka 

Kránnjádieđiheapmi 

Nuoskkidan-

láhkaásahus 

Riedjadoaibmabijuid ja áibmokvalitehta buorideami ohcamuš 

http://www.vegvesen.no/


 

2. Fylkkageaidnoáššit mat galget sáddejuvvot sihke fylkkagildii ja Stáhta 

geaidnodoaimmahahkii. 

Lágat Ášši 

Plána- ja 

huksenláhka 

Álgindieđiheapmi ja gulaskuddanreivvet areálaplánaáššiin, 

konsešuvdnaáššiin jna. 

 Gulaskuddanreivvet sierralohpeáššiin 

 

3. Fylkkageaidnoáššit mat ain galget sáddejuvvot Stáhta geaidnodoaimmahahkii 

(rievddakeahttá) 

Lágat Ášši 

Geaidnojohtolatláhka Bargodieđiheami ohcamuš 

 Sihkkelgilvoohcamuš 

 Biilagilvoohcamuš 

 Spesiálafievrrideami sierralohpeohcamuš (VegSak) 

 

Buot oppalaš áššiin fylkkageainnuid birra galgá váldit oktavuođa iešguđet fylkkagielddaiguin. 

Go áiggut ohcat geainnuid, de mii ávžžuhit mii geavahit kártabálvalusa www.vegkart.no.  

Buot ohcamušaid ja oppalaš gažaldagaid riika- ja eurohpágeainnuid birra galgá ain sáddet 

Stáhta geaidnodoaimmahahkii. 

 

Áššiid/dokumeanttaid sirdin fylkkagielddaide - 1.1.2020 rájes 

Stáhta geaidnodoaimmahagas lea ovddasvástádus fylkkageaidnoáššiin gitta 1.1.2020 rádjai. 

Áššit maid Stáhta geaidnodoaimmahat 2019:s lea ožžon ja maid fylkkagielda galgá 

meannudit 2020 rájes, sirdojuvvojit Stáhta geaidnodoaimmahaga áššemeannudeaddjis  

fylkkagildii dađistaga ođđajagis.  

 

Stáhta geaidnodoaimmahaga ođđasis organiseren ja oktasaš geaidnohálddahusa nohkan 

sáhttá dagahit guhkit áššemeannudanáiggi.  

 

www.eInnsyn.no lea gitta (neahttasiidu gos almmuhit Stáhta geaidnodoaimmahaga almmolaš 

journálaid)  

Áigodagas 16.12.19–6.1.20 ii sáhte ohcat dahje diŋgot oaidningáibádusa Stáhta 

geaidnodoaimmahaga almmolaš journálain.  

 

1.1.2020 rájes almmuhuvvo dušše okta journála Stáhta geaidnodoaimmahaga várás, eai ge 

regionála journálat nugo dál.   

http://www.vegkart.no/
http://www.einnsyn.no/


 

 

Trööndelagen fylkkagieldda ođđa oktavuođaváldindieđut   

Trööndelagen fylkkagieldda org.nr: 817 920 632 

Postboks 2567, 7735 Steinkjer 

Oktasaš e-poastačujuhus: postmottak@trondelagfylke.no  

 

 

SVV ođđa oktavuođaváldindieđut 

Poastačujuhus: Postboks 1010 Nordre Ål, 2605 LILLEHAMMER 

Oktasaš e-poastačujuhus: firmapost@vegvesen.no  

Jus áiggut sáddet sihkkaris digitála poastta SVV:i, de geavat org.nr. 971032081  

